
(Defnyddir rhannu o www.yjb.gov.uk a www.direct.gov.uk)
· Mae gwirfoddoli yn rhoi cyfle i chi wneud rhywbeth defnyddiol ar ran eich cymuned leol.  Ni fyddwch yn cael eich talu (heblaw, efallai, am gostau teithio ac ati) ond byddwch yn cael boddhad o wybod eich bod wedi gwneud defnydd da o’ch amser a’ch egni. Efallai y byddwch yn cyfarfod â phobl newydd, yn dysgu sgiliau newydd ac yn ennill profiad gwerthfawr hefyd.
· Nid oes rhaid i chi roi llawer o’ch amser, ac nid oes rhaid i chi fod yn rhyw oedran arbennig. Gan ddibynnu ar y math o waith y byddwch yn ddewis gall y sgiliau canlynol fod yn ddefnyddiol: Sgiliau cyfathrebu da; dibynadwyedd; y gallu i barchu cyfrinachedd; y gallu i weithio yn rhan o dîm; sensitifrwydd; ymroddiad; hyblygrwydd.
· Wrth wirfoddoli dylech ddisgwyl y canlynol (yn unol â’r math o waith rydych yn wneud): eich bod yn cael hyfforddiant a goruchwyliaeth; bod eich cofnodion troseddol yn cael eu gwirio; eich bod yn cael treuliau rhesymol am deithio yn ôl ac ymlaen i’r gwaith; eich bod yn cael gwybodaeth am faterion iechyd a diogelwch; bod angen i chi ddarparu tystlythyrau i ddangos eich bod yn addas i ymgymryd â’r gwaith.
· Gall gwirfoddolwyr ddewis o blith miloedd o wahanol gyfleoedd; o helpu ar fferm ddinas leol i weithio dramor dan nawdd elusen.
Rhesymau dros wirfoddoli
· Yn aml, bydd angen gwirfoddolwyr ar elusennau a grwpiau cymunedol i'w helpu nhw i wella bywydau pobl eraill. 
·  Gall gwirfoddolwyr wella'u dyfodol eu hunain a'u hunan-barch trwy ddysgu sgiliau newydd a thrwy gael diddordebau newydd.
· Mae llawer o bobl yn cyrraedd pwynt yn eu gyrfa lle maent am ‘roi rhywbeth yn ôl’ i'w cymuned - neu rannu'u sgiliau. 
· Wyddoch chi y byddai dros 70% o gyflogwyr yn fwy tebygol o gyflogi ymgeisydd gyda phrofiad gwirfoddoli dros rywun nad yw erioed wedi gwirfoddoli? Trwy wneud ryw ddwy awr yr wythnos, gallech wella'ch rhagolygon am waith a gwella'ch sgiliau.

Anogaeth Feiblaidd
· Pan rowch eich amser a’ch ymdrech i gefnogi gweithgaredd arbennig , yna byddwch yn teimlo cyfrifoldeb drosto, ‘Lle bynnag mae dy drysor di y bydd dy galon di,’ (Mat.6:21). 
· Mae Duw eisiau i bobl drin ei gilydd yn dda a chynorthwyo ei gilydd . Ni ddylai ennill arian fod yn flaenoriaeth ym mywydau Cristnogion (1 Tim.6:10).
· Mae Paul yn cymharu’r eglwys gyda’r corff dynol (1 Cor.12:12). Mae pob aelod o’r corff yn cyfrannu i lwyddiant y corff cyfan.  Mae pawb â’i ran i’w chwarae, ac mae gwirfoddoli yn rhan bwysig o lwyddiant nid yn unig eglwysi a chapeli, ond llawer i fudiad elusennol arall.
· Gwnewch bopeth gan gofio eich bod yn cynrychioli’r Arglwydd Iesu Grist – ie, popeth! – popeth dych chi’n ei ddweud a’i wneud. Dyna sut dych chi’n dangos eich diolch i Dduw. (Col.3:17)
· Mae Duw yn hoffi rhoi hael. Nid rhoi ariannol yn unig, ond rhoi amser i wasanaethu mewn gwahanol ffyrdd (2 Cor.9:6-7).
· Mae gwirfoddoli yn ffordd dda o geisio gwarchod ein hunain rhag byw yn hunanol.
Testunau Trafod

1. Pa fath o waith gwirfoddol y byddech chi’n hoffi ei drïo, a pham?

2. Pam bod nifer o elusennau yn dibynnu ar wirfoddolwyr?

3. Mae’r llywodraeth yn annog gwirfoddoli. Pam mae gwirfoddoli yn cael ei ystyried mor werthfawr?

Gwirfoddoli


Braslun o’r safbwynt Cristnogol























Noddwyd gan Ebeneser, Caerdydd (Cynllun Agape)

